RELACION
PER

PROJEKTLIGJIN “PER DISA SHTESA DHENDRYSHIME
NE LIGJIN NR. 103/2016 “PER AKUAKULTUREN””

I. QELLIMI | PROJEKTAKTIT DHE OBJEKTIVAT QE SYNOHEN
TE ARRIHEN

Ky projektligj ka pér géllim dhe mundéson disa rregullime né aktivitetin e
akuakulturés né kuadér té njé gasjeje mé té afért me fusha té réndésishme té
politikés sé pérbashkét té peshkimit té Bashkimit Evropian, dokumentit
programatik té Unionit pér mbéshtetjen dhe zhvillimin e sektorit té peshkimit
dhe akuakulturés.

Projektligji jep pércaktimin e sakté té organizatave té prodhuesve né fushén e
akuakulturés, funksionin dhe objektivat e tyre.

Né projektligj rregullohen edhe disa aspekte té tjera né lidhje me periudhén
tranzitore té pércaktuar né ligj, me qgéllim gé aktiviteti i akuakulturés té
zhvillohet normalisht, si njé sektor i cili ashtu sikurse edhe né té gjithé botén po
shndérrohet né zérin parésor té peshkimit.

Il. VLERESIMI | PROJEKTAKTIT NE RAPORT ME PROGRAMIN
POLITIK TE KESHILLIT TE MINISTRAVE, ME PROGRAMIN
ANALITIK TE AKTEVE DHE DOKUMENTE TE TJERA
POLITIKE

Hartimi 1 kétij projektligji nuk éshté parashikuar né programin e pérgjithshém
analitik té projektakteve gé do té paragiten pér shqyrtim dhe miratim né
Késhillin e Ministrave gjaté vitit 2018.

I1l. ARGUMENTIMI | PROJEKTAKTIT LIDHUR ME PERPARESITE,
PROBLEMATIKAT, EFEKTET E PRITSHME

Organizimi i organizatave té prodhuesve né ligjin aktual mungon ndérsa pér
pjesén e organizatave té peshkimit éshté i pérfshiré né ligjin “Pér peshkimin”.
Shfugizimi i rregullores nr.104/2000/KE té Késhillit sjell nevojén e reflektimit
té kétyre ndryshimeve edhe né legjislacioni kombétar. Ndryshimi bazohet né
rregulloren e Késhillit nr.1379/2013/KE, daté 11 dhjetor 2013, né lidhje me
organizimin e pérbashkét té tregjeve té prodhimeve té peshkimit dhe té
akuakulturés.



Gjaté procesit té miratimit té ligjit nr.103/2016, “Pér akuakulturén”, nga ana e
Kuvendit té Shqipérisé u vendos edhe njé dispozité pezulluese né lidhje lejimin
e aktiviteteve té reja né akuakulturé. Kjo dispozité shtyn proceset e lejimit té
ushtrimit té aktivitetit té akuakulturés, deri né pérfundim té pércaktimit té
zonave né té cilat do té zhvillohet ky aktivitet.

Ky pezullim, gjaté késaj faze tranzitore prek edhe ato subjekte té cilat kané gené
té pajisura me té drejtén e zhvillimit té aktivitetit, por deri né momentin e
miratimit t¢ ZPA-sé, u mbaron kontrata. E ardhmja e zonave né té cilén kéto
subjekte do té zhvillojné aktivitetin do té vendoset pas miratimit t& ZPA-sé si
dhe mundésia e rinovimit ose jo té tyre éshté e parashikuar nga neni 25, i
ligjit nr.130/2016. Né kété periudhe tranzitore subjektet jané té detyruara té
ndérpresin aktivitetin, pa iu dhéné e drejta pér té kérkuar rinovimin e kontratés
duke shkaktuar déme ekonomike, qofté pér biznesin, ashtu edhe pér ekonominé
shqiptare. Ky projektligj parashikon gé deri né miratimin e ZPA-sé, kontrata té
vazhdojé né pérputhje me dispozitat e nenit 25, té ligjit nr.103/2016, “Pér
akuakulturén”,

Po késhtu, pezullimi i pércaktuar né ligj nuk zbatohet pér strukturat ekzistuese
té akuakulturés, proné shtetérore.

IV.VLERESIMI | LIGJSHMERISE, KUSHTETUTSHMERISE DHE
HARMONIZIMI ME LEGJISLACIONIN NE FUQI VENDAS E
NDERKOMBETAR

Ky projektligj éshté né pérputhje me Kushtetutén dhe me legjislacionin pérkatés
gé rregullon kété fushé né vendet anétare té BE-sé, si dhe me politikén e
pérbashkét té peshkimit (Common Fisheries Policy).

V.VLERESIMI | SHKALLES SE PERAFRIMIT ME ACQUIS
COMMUNAUTAIRE (PER PROJEKTAKTET NORMATIVE)

Ky projektligj pérafron pjesérisht rregulloren e Késhillit nr.1379/2013/BE,
daté 11 dhjetor 2013, né lidhje me organizimin e pérbashkét té tregjeve té
prodhimeve té peshkimit dhe té akuakulturés, gé amendon rregulloret
nr.1184/2006/(KE) dhe nr.1224/2009/KE, si dhe shfugizon rregulloren (KE)
nr.104/2000 té Késhillit.

VI. PERMBLEDHJE SHPJEGUESE E PERMBAJTJES SE
PROJEKTAKTIT

Né& nenin 1 béhet ndryshimi i pikés 7, té nenit 3, “ Pérkufizimi i termave”:



Fjalia e paré ndryshohet, si mé poshté:

Zoné e Pércaktuar pér Akuakulturé (ZPA), éshté njé sistem planifikimi
hapésinor apo zonimi, i kryer né nivel rajonal ose kombétar.

Ky ndryshim, pra presupozon qé ZPA-ja kryhet edhe né nivel rajonal, béhet me
géllim gé té lehtésojé fillimin e procesit té hartimit t&¢ ZPA-sé, qofté edhe
pjesérisht pér rajone té caktuara, né té cilat paraqgitet interes pér zhvillimin e
akuakulturés. Psh.: nuk ka pse té jeté i ndérvarur miratimi i njé¢ ZPA-je né
rajonin verilindor té vendit pér zhvillimin e troftikulturés, me miratimin e njé
ZPA-je pér zhvillimin e kultivimit té peshkut né kosha notues né det. Nga ana
tjetér, hartimi i ZPA-sé né nivel rajonal, kérkon burime mé té vogla financimi,
duke krijuar késhtu mundésiné e financimit té tyre nga projekte té ndryshme, jo
domosdoshmérisht né nivel kombétar.

Po késhtu, éshté shtuar edhe pérkufizimi né lidhje me instalimet né pronési
shtetérore té cilat jané térésia e ndértimeve qé shérbejné pér kultivimin e
organizmave ujoré, té tilla si vaskat, kanalet furnizuese dhe shkarkuese,
inkubatorét, laboratorét, magazinat frigoriferike, si dhe ¢do ndértim tjetér gé
shérben pér akuakulturé dhe gé jané né pronési ose pérgjegjési menaxhimi té njé
enti shtetéror. Béhet fjalé pér instalime si né ligenin e Butrintit pér kultivimin e
midhjes, té gendrave té prodhimit té rasateve té koranit né Lin — Pogradec, dhe
Zvezdé — Korgé, né pérgjegjési administrimi té Ministrisé sé Bujgésisé dhe
Zhvillimit Rural si dhe pér gendrén e prodhimit té rasateve né Tapizé — Krujé,
né pérgjegjési administrimi té Universitetit Bujgésor Kamzé.

Né nenin 2 éshté béré njé ndryshim i pikés 1, té nenit 5, sipas sé cilés, ZPA-ja
pérfshin zona té vecanta, té caktuara, pérfshiré edhe instalimet né pronési
shtetérore, me géllim aktivitetin e akuakulturés, sé bashku me infrastrukturén né
shérbim té saj.

Neni 3 parashikon dy shtesa (44/1 dhe 44/2) pas nenit 44 té ligjit né fuqi dhe qé
kané té béjné me organizatat e prodhuesve té akuakulturés dhe objektivat e tyre.
Organizimi i organizatave té prodhuesve né ligjin aktual mungon. Pér pjesén e
organizatave té peshkimit kemi parashikimin pérkatés né ligjin “Pér
peshkimin”, ndérsa né legjislacionin pér akuakulturén nuk ka parashikime mbi
organizatat e prodhueseve té akuakulturés. Ndryshimi bazohet né rregulloren e
Késhillit nr.1379/2013/BE, daté 11 dhjetor 2013, né lidhje me organizimin e
pérbashkét té tregjeve té prodhimeve té peshkimit dhe akuakulturés.

Objektivat e organizatave té prodhuesve té akuakulturés jané né pérputhje me
Strategjiné Kombétare té Peshkimit dhe synojné realizimin e aktiviteteve té
géndrueshme té akuakulturés, sigurojné gé ushqimet pér akuakulturén, me

origjiné nga peshkimi, té vijné nga peshkimi i menaxhuar né ményré té
géndrueshme, pérmirésojné kushtet pér vendosjen né treg té produkteve té
akuakulturés, pérmirésojné performancén ekonomike té subjekteve té
akuakulturés dhe géndrueshmériné e tregjeve, promovojné standarde té larta té
cilésisé dhe sigurisé ushgimore, si dhe promovojné punésimin né zonat
bregdetare dhe rurale.

Neni 4 parashikon dy shtesa (pika 4 dhe 5) né nenin 50, té ligjit nr.103/2016.
Ndryshimet e propozuara né kété nen pérjashtojné nga pezullimi i pércaktuar né
pikén 3, té kétij neni, strukturat ekzistuese té akuakulturés, proné shtetérore, deri
né miratimin e ZPA-sé.

Gjithashtu éshté parashikuar se kontratat e lidhura pérpara hyrjes né fugi té kétij
ligji, té cilave u mbaron afati pérpara miratimit té ZPA-sé, konsiderohen té
vlefshme deri né miratimin e ZPA-sé. Zgjatja e kétyre kontratave do té béhet me
kérkesé té ushtruesit té veprimtarisé sé akuakulturés, né pérputhje me
parashikimet ligjore pérkatése, té pércaktuara né pikén 2, té nenit 25, té ligjit.

VIIL. INSTITUCIONET DHE ORGANET QE NGARKOHEN PER
ZBATIMIN E PROJEKTAKTIT

Institucioni gé ngarkohet pér zbatimin e kétij projektligji éshté Ministria e
Bujgésisé dhe Zhvillimit Rural.

VII1.PERSONAT DHE INSTITUCIONET QE KANE KONTRIBUAR NE
HARTIMIN E PROJEKTAKTIT

Ky projektligj éshté pérgatitur nga grupi i punés i Ministrisé sé Bujgésisé dhe
Zhvillimit Rural, ngritur me urdhrin e ministrit nr.138 daté 30.3.2018.

IX.RAPORTI | VLERESIMIT TE TE ARDHURAVE DHE
SHPENZIMEVE BUXHETORE

Ky projektligj nuk shogérohet me efekte financiare shtesé né buxhetin e shtetit.

KESHILLI I MINISTRAVE



